
Annotatsiya: Ushbu ilmiy ishda O‘zbekiston sharoitida mahalliy va ikkilamchi xom-ashyolardan 

cho‘yan olish texnologiyasi o‘rganiladi. Tadqiqotlar natijasida elektr yoyli pechlarda mahalliy xom ashyolarni 

qayta ishlash orqali metallizatsiyalangan temir konsentratlari olishning optimal usullari tahlil qilingan.  Bu 

usullar texnik, iqtisodiy va texnologik ko‘rsatkichlarni sezilarli darajada yaxshilanishini ko’rsatadi . Mahalliy 

va ikkilamchi xom ashyolardan cho‘yan olish texnologiyasini qo’llashdan maqsad, import xom ashyolarga 

bo‘lgan ehtiyojni kamaytirish, mahalliy resurslardan samarali foydalanish, atrof-muhitga salbiy ta'sirni 

kamaytirishdan iborat. 

Kalit so’lar: yuqori xromli, oq cho‘yan, yeyilishga chidamli, korroziya, agressiv muhit, strukturaviy 

barqarorlik, oksidlanish, issiqlik almashinuvi, issiqlikdan kengayish. 

 

Kirish. Yuqori xromli (ИЧХ1, ИЧХ2, ИЧХ3, 

ИЧХ4), issiqga chidamli cho’yanlar – bu maxsus 

markali yuqori haroratga va kimyoviy ta’sirlarga 

chidamli oq cho‘yan turi bo‘lib, asosan issiqlik 

almashinuvi uskunalari, issiq quvurlar, pech 

qismlari va boshqa termo-mexanik yuklama ostida 

ishlovchi detallarda qo‘llaniladi. Ushbu markadagi 

cho‘yan yuqori darajada strukturaviy barqarorlik va 

oksidlanishga qarshi chidamlilikka ega. Yuqori 

xromli cho‘yanlarning bir turi bo‘lib, undan tashqari 

yuqori xromli oq cho‘yanlarning boshqa ko‘plab 

markalari ham mavjud. Ular kimyoviy tarkibi, 

ishlab chiqarilish usuli va ishlatilish sohalariga 

qarab farqlanadi. 

Rossiya Federatsiyasi (Всероссийский 

научно-исследовательский институт чугуна 

(ВНИИЧ) – Москва) Butunrossiya cho‘yan ilmiy-

tadqiqot instituti cho‘yanlar, shu jumladan yuqori 

haroratga chidamli legirlangan cho‘yanlarni 

o‘rganishga ixtisoslashgan bo’lib, ИЧХ 2 

strukturasini rentgen faza tahlili orqali tadqiq 

qilgan. Harorat va kimyoviy ta’sirlarga qarshi 

chidamlilik bo‘yicha laboratoriya sinovlari olib 

borgan. Qora metallurgiya markaziy ilmiy-tadqiqot 

institutida (ЦНИИЧМ – Центральный научно-

исследовательский институт черной 

металлургии) esa termik turg‘unlik va 

oksidlanishga chidamlilik va termik ishlovlar va 

grafin taqsimotining ta’siri o‘rganilgan. 

Germaniyaning Fraunhofer Institute for 

Mechanics of Materials (IWM) nomli ilmiy 

tadqiqot institutida, issiqlik ta’siridagi deformatsion 

va mexanik xatti-harakat modellarini ishlab 

chiqqan. 

Xitoy Xalq Respublikasining Northeastern 

University (Shenyang) – School of Materials 

https://doi.org/10.1016/j.jmrt.2018.04.003

Science and Engineering va Central Iron & Steel 

Research Institute (CISRI), Beijing nomli ilmiy 

tadqiqot institutlarida cho‘yanlar strukturasida 

xrom va nikelning ta’siri bo‘yicha xalqaro 

maqolalar chop etgan bo’lib unda SEM 

(skanerlovchi elektron mikroskop) asosida 

mikrostruktura tahlillari natijalari keltrilgan. 

Bundan tashqari termik-kimyoviy ta’sirga barqaror 

qotishmalarni sanoat darajasida tadqiq qilgan. 

Cho‘yan materiallari uchun yuqori haroratli pech 

testlari va oksidlanishga qarshi sinovlar o‘tkazgan.  

O‘zbekiston Respublikasining Toshkent 

Davlat Texnika Universiteti (TDTU) – 

Metallshunoslik va quyma materiallar kafedrasida, 

mahalliy ishlab chiqarish sharoitida ИЧХ 2 cho‘yan 

tarkibini modifikatsiyalash (Mo, V, Ti elementlari 

bilan) ustida tadqiqotlar olib borgan. Termik ishlov 

bilan mexanik xossalarning o‘zgarishi laboratoriya 

darajasida sinovdan o‘tkazilgan. 

O‘zbekiston metallurgiya instituti 

(Bekobod)da cho‘yan asosida termik bardoshli 

qotishmalar yaratish va ishlab chiqarishda sinov 

dastgohlari orqali real foydalanish tahlillari 

o’tkizilgan. 

ИЧХ cho‘yanlari bo‘yicha ilmiy va amaliy 

tadqiqot ishlarida quyidagi natijalarga erishilgan: 

Xrom miqdori 2% ga yaqin bo‘lsa, grafinlar 

barqarorroq shaklda ajraladi va oksidlanish 

sekinlashadi; Xrom va nikel elementlari bilan 

legirlangan holda, cho‘yan yuqori oksidlanishga 

chidamli passiv qoplama hosil qiladi; Qisqa vaqt 

mobaynida 950°C issiqlikda ham struktura barqaror 

saqlanadi; 3 oygacha bo‘lgan sinov davrida 

korroziya va deformatsiyaga sezilarli zarar 

yetmagan; Termik ishlov yordamida ichki stresslar 

kamaytiriladi va yoriqlanish ehtimoli pasayadi; 

Molibden qo‘shilgan holda oksidlanishga 

chidamlilik 20–25% ga oshgan 

1 -jadval  

Quyida yuqori xromli oq cho‘yanlarning kimyoviy tarkibi va o’ziga xos xususiyatlari keltirilgan.  

Marka 
Xrom 

Cr(%) 

Uglerod 

C(%) 

Kremniy 

Si(%) 

Marganets 

Mn (%) 
Maxsus xususiyatlar 

ИЧХ1 12–14 2.4–3.0 0.7–1.5 0.5–1.2 
Yeyilishga chidamli, lekin nisbatan 

past korroziya qarshiligi. 

ИЧХ2 16–18 2.5–3.2 0.7-1.3 0.5-1.0 
Yeyilishga va korroziyaga yuqori 

chidamlilik. 

ИЧХ3 20–23 2.8–3.5 0.5-1.0 0.4-0.8 
O‘ta yuqori xrom miqdori – 

maksimal kimyoviy barqarorlik. 

ИЧХ4 24–27 3.0–3.8 0.5-0.8 0.3-0.6 Issiqlikka chidamli cho‘yan turi. 

 

Xulosa. ИЧХ markali cho‘yanlar, yuqori 

haroratli va agressiv muhit sharoitida ishlovchi 

detal va uskunalar uchun ideal material hisoblanadi. 

Uning kimyoviy tarkibi, fizik va mexanik xossalari 

bu maqsadlarga to‘liq javob beradi. Bu cho‘yanlar 

bo‘yicha o‘tkazilgan ilmiy va amaliy tadqiqotlar 

shuni ko‘rsatadiki, ular yuqori haroratli sharoitda 

barqaror ishlaydi, kimyoviy legirlash orqali uning 

xossalarini ancha yaxshilash mumkin, amaliy 

tajribalarda uzoq muddatli foydalanishga mos ekani 

tasdiqlangan. 

ИЧХ 2 markali cho‘yanlar bo‘yicha olib 

borilgan ilmiy va amaliy tadqiqotlar, Rossiya, Xitoy 

va Germaniya kabi davlatlarda chuqur o‘rganilgan, 

O‘zbekiston oliy o‘quv yurtlari ham bu borada 

amaliy tadqiqotlar olib bormoqda. Natijalar 

sanoatga moslashtirilgan va zamonaviy 

texnologiyalar bilan butkul integratsiyalashmagan. 

